
B R É F  T I L  B L A Ð S I N SB R É F  T I L  B L A Ð S I N S

Á undanförnum árum hefur orðið 
gjörbylting í starfsemi Heilsugæslu 
höfuðborgarsvæðisins (HH). Við höf-
um farið frá því að vera stofnun sem 
sinnti því sem kalla mætti hefðbundna 
heilsugæsluþjónustu í það að vera nú-
tímaleg regnhlíf fyrir fjölbreytta þjón-
ustu sem hefur markað sér sess í huga 
almennings sem styrk stoð í heilbrigð-
iskerfinu.

Heilsugæslustöðvarnar 15 eru kjarna-
starfsemi heilsugæslu og síðan víkkum 
við út þjónustuna með því að bjóða upp 
á fjölbreytta geðheilbrigðisþjónustu, 
heimahjúkrun og stoðþjónustu af ýmsu 
tagi.

Aðgengi að þjónustu í framtíðinni 
Mikil og sívaxandi eftirspurn eftir þjón-
ustu veldur því að við þurfum sífellt að 
aðlaga þjónustuna að þörfum samfélags 
og starfsfólks. Þetta kallar á nýja hugs-
un, nýjar lausnir og traust milli fagaðila 
og skjólstæðinga. Rétt þjónusta á réttum 
stað á réttum tíma er leiðarljósið sem við 
verðum öll að stefna að. 

Óhætt er að segja að Heilsuveran og 
skilaboðaskjóðan á mínum síðum hafi 
verið áskorun og ekki gallalaus. Nú er 
markvisst unnið að því að þróa og lag-
færa þessa virkni þannig að hún nýtist 
bæði skjólstæðingum og fagfólki. 

Ekki er óheft aðgengi að heimilis-
læknum heldur lögð áhersla á að meta 

Heilsugæslan þróast í takt 
við breytta tíma

Sigríður Dóra Magnúsdóttir
forstjóri Heilsugæslu höfuðborgarsvæðisins

bráð erindi. Nú erum við í auknum mæli 
byrjuð að forflokka bráð erindi í gegnum 
upplýsingamiðstöð HH. Þar fer fram ráð-
gjöf og möguleiki á að bóka komur á all-
ar dagvaktir heilsugæslustöðva HH og 
Heilbrigðisstofnunar Norðurlands. Þetta 
verkefni hefur gengið vel og í undirbún-
ingi að geta bókað komur á fleiri stöðvar 
á landsbyggðinni. Framtíðarsýnin er 
sú að öll bráð erindi verði forflokkuð, 
sem gerir þjónustuna markvissari og 
minnkar óþarfa álag. Nýjum erindum 
viljum við beina í gegnum netspjallið á 
Heilsuveru. Skýrt markmið okkar er að 
eingöngu erindi sem sannarlega þurfa 
að fara til heimilislæknis endi á borði 
þeirra og að þangað fari engin bráð er-
indi óflokkuð.

Aðlaðandi starfsumhverfi framtíðarinnar
Heilsugæslustöðvarnar eru margar 
komnar til ára sinna, og hönnunin 
hentar misvel starfsemi heilsugæslu í 
dag. Við viljum stefna á hæfilega stórar 
starfseiningar með öflugum mannauði 
þar sem húsnæðið styður við fjölbreytta 
starfsemi.

Í dag rekur HH sex heilsugæslu-
stöðvar sem allar eru í minni kantinum. 
Í samráði við starfsfólk og stjórnend-
ur þessara stöðva viljum við horfa til 
framtíðar að skipulagi og uppbyggingu 
með mögulega samvinnu stöðvanna í 
huga. Þessi vinna er nýhafin og á algjöru 

frumstigi. Stjórnendur HH hafa fundað 
með starfsfólki heilsugæslustöðvanna í 
Efra-Breiðholti og Mjódd annars vegar 
og Efstaleiti og Glæsibæ hins vegar en 
engar ákvarðanir verið teknar varð-
andi framhaldið. Við leggjum áherslu 
á að vinna að þessu samstarfi í fullu 
samráði við starfsfólkið og byggja á því 
góða starfi sem er í gangi á stöðvun-
um. Heilsugæslustöð í Grafarvogi, sem 
er tímabundið í öðru húsnæði vegna 
myglu, opnar á næsta ári, endurhönnuð 
fyrir starfsfólk og skjólstæðinga í nú-
tímaheilsugæslu. 

Verkefni okkar allra næstu árin verð-
ur að tryggja gott starfsumhverfi fyrir 
allt okkar starfsfólk til að gott fólk fáist 
til starfa. Nú sem aldrei fyrr er mikil-
vægt að við höldum á lofti kjarna starf-
seminnar, að hjálpa fólki til heilsu með 
öflugri heilbrigðisþjónustu. 

Heilsugæsla höfuðborgarsvæðis-
ins þarf að geta þróast í takt við þarfir 
samfélagsins hverju sinni. Við viljum 
reka öfluga og nútímalega heilsugæslu 
og veita skjólstæðingum okkar góða 
heilbrigðisþjónustu. Við munum halda 
áfram á þeirri vegferð og nýta hug-
myndir og krafta okkar starfsfólks í 
þeirri vinnu hér eftir sem hingað til. 
Það var kærkomið tækifæri að upplýsa 
hér um þá spennandi vinnu sem er í 
gangi hjá Heilsugæslu höfuðborgar-
svæðisins.

Cura Sporebiotics™ er einkaleyfisvarin blanda svokallaðra grógerla sem mynda Bacillus stofna ásamt 
andoxunarefnunum betakarótín, lútein, lýkopen og astaxanthin. Grógerill er lifandi bætibaktería sem 
hefur aðlagast til þess að geta lifað af í líkama manna. Rannsóknir hafa sýnt fram á að gerillinn geti borist 
alla leið í gegnum harðgerða magasýru í meltingarfærum og í smáþarmana og náð bólfestu á áfangastað.  

Það sem gerir Cura sporebiotics™ einstaka grógerlablöndu er að gerlarnir eru unnir frá mannlegum 
grunni (gerlaflóra heilbrigðs einstaklings), sem er næsta kynslóð bætiefna fyrir þarmaflóru líkamans. 
 
Gerlarnir eru gall- og sýruþolnir frá náttúrunnar hendi, með Bacillus stofnum sem margfalda sig á 
náttúrulegan hátt og koma jafnvægi á þarmaflóruna.  
 
Grógerlarnir í Cura Sporebiotics™ hafa þá sérstöðu að viðhalda stöðugri virkni þrátt fyrir sýklaly�a 
notkun þar sem gerlarnir lifa af allt ferðalagið.

HEILBRIGÐ ÞARMAFLÓRA ER EIN AF 
MIKILVÆGUM UNDIRSTÖÐUM HEILSUNNAR 

Cura Sporebiotics™

Ný kynslóð fyrir 
örveruflóru líkamans

100% LÍFVÆNLEIKI 
TRYGGÐUR 

• Gerlana þarf EKKI að geyma í kæli.
 

• Hægt er að elda úr innihaldi 
hylkjanna án þess að gerlarnir 
skemmist. 

• Opna má hylkin og nota innihaldið í 
þeytinga og hvað sem hentar, án 
þess að það hafi áhrif á virkni. 

• Sýklalyf hafa ENGIN áhrif á virkni 
og má taka samhliða gerlunum. 

GERLARNIR HENTA 
FULLORÐNUM OG BÖRNUM 

ELDRI EN 3 ÁRA 

• Mælt er með að fullorðnir 
einstaklingar taki 1 hylki á 
dag fyrsta mánuðinn og þar 
á eftir 1 hylki annan hvern 
dag allt eftir þörf. 

• Mælt er með að börn 
taki ½ hylki daglega. 


